
Himpun Pakar Dalam Bidang 
Penukaran Tenaga Diperbaharui

17 Disember: Fakulti Kejuruteraan Elektrik (FKE) Universiti Teknikal Malaysia Melaka (UTeM) kali ini tampil dengan 
perkongsian strategik dengan Universiti Malaya (UM) untuk memperkasakan ahli-ahli akademik dan penyelidik 
mendalami isu berkaitan tenaga diperbaharui.

Melalui program yang dirancang, FKE dengan kerjasama University Malaya Power Energy Dedicated Advanced 
Centre (UMPEDAC) menganjurkan Power Energy Conversion Symposium 2012 (PECS 2012) hari ini bertempat di Dewan 
FKE Kampus Induk.

kertas kerja berkaitan tenaga diperbaharui, sistem kuasa, elektronik kuasa, pengurusan tenaga, robotik dan automasi, 
penukaran tenaga serta pemacu motor dan rekabentuk mesin membentangkan hasil penyelidikan kepada peserta.

“Simposium ini merupakan satu terjemahan kerjasama erat di antara UTeM dan UM khususnya FKE dan UMPEDAC 
yang mana ianya bakal memberi impak kepada penyelidikan dalam bidang berkaitan seperti tenaga diperbaharui,” 

UMPEDAC merupakan Pusat Kecemerlangan Institut Pengajian Tinggi (HiCoE) yang menerajui penyelidikan berfokuskan 
tenaga diperbaharui dan mempunyai jalinan strategik dengan UTeM sejak dari tahun 2010.

Jelasnya lagi, simposium sehari itu berperanan untuk mengukuhkan lagi penyelidikan bagi menghadapi cabaran 
mendatang dalam isu berkaitan pencemaran alam sekitar, pembebasan gas rumah hijau, bekalan serta krisis tenaga.

“Justeru, PECS 2012 bertemakan Kelestarian Tenaga Baharu Untuk Masa Hadapan merupakan platform terbaik bagi 

Kertas kerja yang terpilih dalam simposium itu akan diterbitkan dalam jurnal antarabangsa antaranya International 
Journal of Renewable Energy Research oleh UMPEDAC, Journal of Advanced Manufacturing Technology (JAMT), 
Journal of Mechanical Engineering and Technology (JMET) dan Journal of Engineering and Technology (JET) oleh 
UTeM.

UTeM yang kini menjangkau usia 12 tahun penubuhan semakin 
mendapat perhatian dan kepercayaan daripada institusi pengajian 
tinggi serantau.

Baru-baru ini UTeM dikunjungi oleh dua buah institusi pengajian tinggi 
dari Indonesia yang ingin memperkukuhkan hubungan dua hala dalam 
bidang akademik dan penyelidikan. 

Institusi tersebut adalah Universitas Sebelas Maret dan Institut Teknologi 
Bandung telah mengadakan lawatan dan perbincangan dengan 
beberapa fakulti di UTeM bagi melebarkan kerjasama yang telah wujud 
sebelum ini.

Delegasi Universitas Sebelas Maret yang diketuai oleh Didik Djoko Susilo 
telah mengadakan lawatan ke Fakulti Kejuruteraan Mekanikal (FKM) UTeM 
pada 12 Disember lalu untuk meninjau dan mengadakan perbincangan 
terperinci berkaitan peluang kerjasama antara fakulti.

Pengarah Pejabat Antarabangsa UTeM, Prof. Dr. Nanna Suryana Herman 
yang hadir sewaktu menyambut ketibaan delegasi tersebut berkata, 
kecemerlangan UTeM di peringkat antarabangsa menjadi model kepada 
kebanyakan institusi pengajian tinggi di Indonesia untuk berganding bahu 
memperkasakan penyelidikan secara kolaborasi.

Sementara itu, Institut Teknologi Bandung turut menghantar delegasi bagi 
memperkukuhkan kerjasama dengan Fakulti Kejuruteraan Elektronik dan 
Kejuruteraan Komputer (FKEKK), Fakulti Kejuruteraan Elektrik (FKE) dan Fakulti 
Teknologi Maklumat dan Komunikasi (FTMK).

Seramai lima orang terdiri daripada pegawai-pegawai kanan institusi itu telah 
berkunjung ke Kampus Induk UTeM pada 18 Disember lepas untuk melihat sendiri 
kemudahan penyelidikan serta mengadakan pertemuan dengan dekan-dekan 
fakulti terbabit dalam perbincangan yang dianjurkan.

Delegasi ITB turut dibawa meninjau kemudahan makmal-makmal di FKE di samping 
melihat kereta Proton Saga yang diubah sepenuhnya menjadi kenderaan berkuasa 
elektrik.

Jelas Dr. Nanna lagi, hasil daripada kedua-dua lawatan tersebut amat 
positif dan beberapa program susulan dijangka akan 
dimuktamadkan tidak lama lagi.

INSTITUSI PENGAJIAN TINGGI INDONESIA

DALAM BIDANG KEJURUTERAAN DAN ICT
IKTIRAF KECEMERLANGAN UTeM 

11 Disember : Program Kembara Perpaduan Islam UTeM – 
Kemboja yang berlangsung pada bulan Oktober lepas telah 
berjaya melaksanakan misinya untuk memberi bantuan 
kepada umat Islam di Seam Reap, Kemboja bersempena 
sambutan Hari Raya Aidiladha.

Menerusi program tersebut UTeM telah berjaya mengumpulkan 
dana hasil sumbangan warga universiti dan penaja-penaja 
bagi menjayakan beberapa program sepanjang enam hari 
di sana.

Antara program yang dilaksanakan ialah ibadah korban 
dan akikah dengan sebanyak 20 ekor lembu dan 17 ekor 
kambing dikorbankan dan diagihkan kepada tujuh buah 
perkampungan Islam di sekitar kawasan Siem Reap yang 

Justeru, sebagai tanda terima kasih UTeM  kepada pihak 
penaja yang telah memberi tajaan dan sokongan bagi 
menjayakan program itu, maka satu majlis penghargaan 
telah diadakan di bilik jamuan Pusat Islam hari ini.

Kesemua penaja iaitu Bank Simpanan Nasional, Bank Rakyat, 
Bank Islam, MBSB, Bank CIMB, Bank SME, Bank Persatuan, 
Bank RHB dan Agro Bank telah dijemput dan hadir pada 
majlis tersebut. Naib Canselor, Prof. Datuk Dr. Ahmad Yusoff 
Hassan, pegawai-pegawai kanan dan sukarelawan Kembara 
Persaudaraan Islam UTeM – Kemboja turut hadir untuk 
meraikan penaja-penaja yang telah memberi komitmen 
tinggi bagi menjayakan kembara tersebut.

PENAJA KEMBARA 
PERSAUDARAAN ISLAM

UTeM - KEMBOJA

Majlis Penghargaan

Fakulti Teknologi Maklumat 
dan Komunikasi (FTMK) berjaya 
menduduki takhta johan keseluruhan 
Sukan Antara Fakulti 2012 (SAF 2012) 
yang berakhir kelmarin di Kompleks 
Sukan, Kampus Induk Durian Tunggal.

FTMK  meraih tujuh emas, satu perak 
dan tiga gangsa dengan memenangi 
emas dalam acara tenpin bowling 
lelaki, sepaktakraw, lumba basikal 
lelaki, bola keranjang wanita, bola 
jaring, bolasepak 9 sebelah dan hoki 
wanita.

Manakala perak dimenangi dalam 
acara ergo machine wanita  dan 
gangsa diperolehi dalam acara ergo 
machine lelaki, tenpin bowling wanita 
dan tenis campuran. 

h 

Naib Johan keseluruhan dimenangi 
pula oleh Fakulti Kejuruteraan Elektrik 
(FKE) dengan mendapat lima emas, 
empat perak dan enam gangsa 
manakala Fakulti Kejuruteraan 
Pembuatan (FKP) mendapat tempat 
ketiga dengan memperolehi empat 
emas, empat perak dan lima gangsa.

Menurut Pengarah Program, Muhd. 
Ammerul Faizal Ainul Jamilus dalam 
ucapan penutupan berkata, 
program sukan ini diadakan bagi 
mengenalpasti pelajar-pelajar 
berbakat dan berpotensi dalam 
pelbagai sukan untuk mewakili 
UTeM dalam pertandingan yang 
diadakan di peringkat kebangsaan 
dan anjuran Majlis Sukan Universiti 
Malaysia (MASUM). 

SAF 2012 dianjurkan oleh Pusat Sukan 
Pejabat Hal Ehwal Pelajar dan Alumni 
(HEPA) dengan kerjasama Majlis 
Perwakilan Pelajar UTeM. Kejohanan 

UTeM peringkat diploma, ijazah 
pertama dan pelajar pasca siswazah.
Sebanyak 7 fakulti telah mengambil 

bahagian iaitu Fakulti Kejuruteraan 
Elektrik (FKE), Fakulti Kejuruteraan 
Elektronik dan Kejuruteraan Komputer 
(FKEKK), Fakulti Kejuruteraan 
Mekanikal (FKM), Fakulti Kejuruteraan 
Pembuatan (FKP), Fakulti Teknologi 
Maklumat dan Komunikasi (FTMK), 
Fakulti Pengurusan Teknologi dan 
Teknousahawanan (FPTT) dan Fakulti 
Teknologi Kejuruteraan (FTK) dalam 27 
acara sukan dipertandingkan.

Penyampaian hadiah disempurnakan 
oleh Penolong Naib Canselor (HEPA) 
Engr. Prof. Dr. Marizan Sulaiman. Turut 
hadir Ketua Pusat Sukan Dr. Asiah 
Hj. Mohd. Pilus, Yang DiPertua Majlis 
Perwakilan Pelajar (MPP) Muhammad 
Noor Rushdan Abdullah, Dekan-
dekan fakulti dan mahasiswa UTeM.

FAKULTI
TEKNOLOGI

MAKLUMAT DAN 
KOMUNIKASI

SUKAN ANTARA 
FAKULTI UTeM 

2012

JUARA

Bahagian Pengurusan Sumber Manusia (BPSM) baru-baru ini mengumumkan senarai staf akademik yang telah 
berjaya dalam Eksesais Kenaikan Pangkat Akademik Siri 2/2012.

Pihak universiti ingin merakamkan setinggi-tinggi tahniah dan syabas kepada semua staf akademik terlibat dan 
semoga dengan kejayaan ini menjadi pendorong untuk terus melonjakkan nama UTeM ke peringkat yang lebih 
tinggi.

Senarai staf yang berjaya adalah seperti berikut:

Profesor Madya Gred DS54

1. Profesor Madya Dr. Badrul Hisham bin Ahmad – FKEKK
2. Profesor Madya Dr. Mohd Rizal bin Salleh - FKP 

EKSESAIS KENAIKAN PANGKAT 
AKADEMIK SIRI 2/2012

Pensyarah Gred DS52

1. Dr. Nurulfajar bin Abdul Manap - FKEKK
2. Engr. Siva Kumar a/l Subramaniam - FKEKK
3. Encik Farid Arafat bin Azidin - FKEKK
4. Dr. Mariam binti Md Ghazaly - FKE

6. Encik Azhar bin Ahmad - FKE
7. Encik Hidayat bin Zainuddin - FKE
8. Encik Mohd Shahrieel bin Mohd Aras - FKE
9. Dr. Ahmad Kamal bin Mat Yamin - FKM
10. Dr. Faiz Redza bin Ramli - FKM
11. Dr. Mohd Khairi bin Mohamed Nor - FKM
12. Dr. Mohd Nizam bin Sudin - FKM
13. Dr. Siti Nurhaida bin Khalil - FKM
14. Encik Faizil bin Wasbari - FKM

17. Encik Wan Mohd Farid bin Wan Mohamad - FKM
18. Encik Wan Mohd Zailimi bin Wan Abdullah @ Zakaria - FKM
19. Dr. Lau Kok Tee - FKP
20. Dr. Mohd Edeerozey bin Abd Manaf - FKP

22. Dr. Rosidah binti Jaafar - FKP
23. Dr. Halizah binti Basiron - FTMK
24. Dr. Norashikin binti Ahmad - FTMK

26. Dr. Siti Rahayu binti Selamat – FTMK
27. Encik Asmala bin Ahmad - FTMK

29. Puan Noor Azilah binti Draman @ Muda - FTMK
30. Encik Sek Yong Wee – FTMK
31. Puan Syariffanor binti Hisham – FTMK
32. Dr. Fararishah binti Abdul Khalid – FPTT
33. Dr. Norain binti Ismail – FPTT
34. Dr. Linda Khoo Mei Su – PBPI

37. Dr. Sazelin binti Arif – PBPI
38. Encik Aziz bin Yahya- PBPI
39. Encik Rahman bin Hashim – PBPI
40. Puan Teh Zanariah binti Mohd Raus – PBPI

TahniahTahniah



Melestari Informasi Komuniti Berinovasi 17

3 Disember : Bersempena musim cuti sekolah akhir tahun, 
Pusat Islam sekali lagi tampil dengan penganjuran program 

Disember 2012.

Sambutan yang diterima sangat menggalakkan apabila 
seramai 140 orang peserta telah mendaftarkan diri untuk 
mengikuti bimbingan teknik solat sempurna, bacaan dan 
hafazan surah dan doa serta bimbingan fardhu ain.

Kaedah pengajaran yang dilaksanakan lebih berfokus 
kepada latihan amali agar ilmu dapat disampaikan dengan 
lebih berkesan. Peserta turut diajar cara mengerjakan solat 
dengan betul, teknik hafazan ayat-ayat Al-Quran serta 
penerapan nilai-nilai cintakan Rasulullah SAW.

Program seumpama itu pernah diadakan pada musim cuti 
sekolah yang lepas dan mendapat sambutan yang sangat 
menggalakkan daripada staf UTeM. Untuk itu, Pusat Islam 
UTeM kali ini cuba sedaya upaya untuk menyediakan tempat 
kepada ibu bapa yang berminat untuk mendaftarkan anak 
mereka ke program ini namun bilangannya akan dihadkan 
bagi menjamin keselesaan peserta lain.

PUSAT ISLAM ANJUR PROGRAM

Kelahiran Disember
Nama Bapa : Hairul bin Anwar (Pusat Komputer)
Nama Ibu  : Nooraznina Irma binti Mustafa (HEPA)
Nama bayi : Muhammad Rayyan Khayrullah bin Hairul

Nama Bapa : Khairulnizam bin A. Rahman (FTMK)
Nama Ibu  : Suhaizila binti Sari
Nama bayi : 
Tarikh lahir : 29 Disember 2012 

19 Disember : Program Rekreasi Bersama Naib Canselor (RNC) 
meneruskan agenda menjadikan amalan gaya hidup sihat sebagai 
pilihan warga universiti ini.

Bertempat di Kampus Industri, Fakulti Kejuruteraan Mekanikal (FKM), 
Fakulti Teknologi Kejuruteraan (FTK) dan Bahagian Keselamatan 
bergabung menjayakan Program Rekreasi Bersama Naib Canselor.

Aktiviti kali ini menampilkan kelainan apabila kawasan Kampus Industri 
dipilih sebagai lokasi riadah dengan aktiviti berjalan pantas diadakan 
bersama peserta yang hadir.

Kehadiran Prof. Datuk Dr. Ahmad Yusoff Hassan disambut oleh peserta-
peserta yang tidak sabar untuk beriadah bersama beliau dan pihak 
pengurusan PTj terlibat.

Menurut Dr. Ahmad Yusoff, program sedemikian diadakan untuk 
mempromosikan amalan gaya hidup yang sihat, ceria dan cergas 
bagi mewujudkan suasana universiti yang unggul.

Menurutnya lagi, program yang dianjurkan merupakan platform 
terbaik untuk warga universiti mengisi masa lapang dengan 
melakukan aktiviti riadah sekaligus meningkatkan tahap kesihatan 
dan merapatkan hubungan sesama mereka.

REKREASI

FTK, FKM DAN
BAHAGIAN

KESELAMATAN

Penulisan Islami
KURSUS

Bentuk Penulis Berkredibiliti Tinggi
12 Disember : Pusat Islam hari ini menganjurkan Kursus Penulisan 
Islami bertempat di Dewan Auditorium Bangunan Canselori. 
Seramai 108 peserta dalam kalangan staf dan mahasiswa 
menyertai kursus yang julung kalinya dianjurkan.

Dua orang penceramah yang tidak asing lagi dalam dunia 
penulisan telah dijemput bagi membimbing peserta untuk 
menceburkan diri dalam penulisan berunsurkan dakwah. Pusat 
Islam dalam kenyataannya memberitahu bahawa sambutan 
yang diterima amat menggalakkan malah terdapat juga peserta 
dari luar yang sangat berminat untuk turut mengikuti kurusus 
tersebut.

Ustaz Mohd Pahrol Juoi dan Ustaz Hasrizal Abdul Jamil yang 
diundang khas berjaya memberi input berguna kepada peserta 
program. Bimbingan itu antara lain menyentuh sifat yang perlu 
ada sebagai seorang penulis sejati di samping tips-tips menjadi 
seorang penulis yang berkredibiliti tinggi.

13 Disember : Bahagian Kesejahteraan Personel (BKPs), Pejabat 
Pendaftar hari ini menganjurkan program motivasi bulanan 
dengan tajuk  “Keluarga 69”.

Bertempat di Auditorium Canselori, penganjur menjemput Ustaz 
Nizam Ali, Pegawai agama di Pejabat Pendidikan Agama 
Daerah Ledang, Johor untuk menyampaikan panduan berkaitan 
hubungan kekeluargaan kepada peserta.

Menurut Pengarah Program tersebut, Muhammad Hazrul Esa 
yang ditemui berkata, seramai 170 orang staf terdiri daripada staf 
akademik dan bukan akademik telah hadir untuk mendengar 
ceramah motivasi yang disampaikan oleh Ustaz Nizam.

Dalam pada itu, Ustaz Nizam ketika menyampaikan ceramahnya 
menyentuh isu kepentingan berkeluarga dan tanggungjawab 
membimbing keluarga mengikut garis panduan yang betul. Beliau 
turut menghuraikan dengan terperinci peranan setiap individu 
dalam keluarga ke arah melahirkan suasana kekeluargaan yang 
harmoni seterusnya menyumbang kepada kestabilan masyarakat.
Turut disentuh peranan membentuk perwatakan anak-anak dan 
komunikasi berkesan dalam kalangan ahli keluarga.

PROGRAM MOTIVASI BULANAN:

KELUARGA 69

Fazidah Ithnin

Mohd Khairulhusaini Mohd Saad

Md. Nor Mohamad Saleh

Nurulidayu Talib

 Mohd Farid Supangi

Asri Abu


